
				ਇਹ ਸਫ਼ਾ ਪ੍ਰਮਾਣਿਤ ਹੈ




ਪਰਤਾਪ ਦੇ ਨੇਜ਼ੇ ਤੋਂ ਵੀ,
ਚਿਠੀ ਇਹ ਲਿਖਵਾਈ ਗਈ।


'ਤਲਵਾਰ ਵਰਗਾ ਵਿੰਗ,

ਮੇਰੀ ਮੁੱਛ ਦਾ ਨਹੀਂ ਖੁੱਲ੍ਹਣਾ।

ਸਿਰ ਮੇਰੇ ਤਲਵਾਰ ਭਾਵੇਂ,
ਲੱਖ ਚਮਕਾਈ ਗਈ।


ਆਕੜੀ ਹੋਈ ਧੌਣ ਤੇ,

ਹਰ ਇਕ ਮੁਸੀਬਤ ਆਉਣ ਦੇ।

ਸਿਰ ਪਰ ਨਹੀਂ ਝੁਕਣਾ,
ਸੰਗਰਾਮ ਦੀ ਸੰਤਾਨ ਦਾ।


ਹਿੰਦ ਉੱਤੋਂ ਵਾਰ ਦੇਣਾ,

ਜ਼ਿੰਦ ਮੇਰਾ ਧਰਮ ਹੈ।

(ਮੈਂ) ਸੂਰਮਾ ਪਰਤਾਪ ਹਾਂ,
ਪਰਤਾਪ ਹਿੰਦੁਸਤਾਨ ਦਾ।


ਇੱਕ ਦਿੱਨ ਟਿੱਲੇ ਤੇ ਬੈਠਾ,

ਬਾਦਸ਼ਾਹ, ਖ਼ਾਨਾ ਬਦੋਸ਼।

ਇਸਤਰ੍ਹਾਂ ਕੁਝ ਗੁਣ ਗੁਣਾ,
ਕਹਿੰਦਾ ਸੀ ਆਪਣੇ ਆਪ ਨੂੰ।


ਈਨ ਮੰਨ ਕੇ ਕਿਸੇ ਦੀ,

ਨੱਚੇ ਜੋ ਸੈਨਤ ਤੇ ਪਈ।

ਬੰਦ ਕਰਦੇ ਮਾਲਕਾ,
ਉਸ ਘੋੜਿਆਂ ਦੀ ਟਾਪ ਨੂੰ।

